
Nrisimhanavaratna Stava

ನೃಸಿಂಹನವರತ್ನಸ್ತವಃ

Document Information

Text title : Nrisimhanavaratna Stava

File name : nRRisiMhanavaratnastavaH.itx

Category : vishhnu, nava, dashAvatAra, shrIkRiShNalIlAshukamuni

Location : doc_vishhnu

Author : Shrikrishnalilashukamuni

Proofread by : Mohan Chettoor

Description/comments : From Stotras Samahara Part 1 (ed. K.Raghavan Pillai)

Latest update : September 4, 2022

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 4, 2022

sanskritdocuments.org



Nrisimhanavaratna Stava

ನೃಸಿಂಹನವರತ್ನಸ್ತವಃ

ಶ್ರೀಕೃಷ್ಣಲೀಲಾ ಶುಕಮುನಿ ವಿರಚಿತಃ .
ಉಗ್ರಂ ವೀರಮುದುನ್ಮದಿಷ್ಣುಷು ಮಹಾವಿಷ್ಣುಂ ಜ್ವಲಂತಂ ಜ್ವಲ-

ದ್ಗರ್ವಂ ಗರ್ವಿಷು ಸರ್ವತೋಮುಖಮಸುಧ್ವಂಸ ನೃಸಿಂಹಂ ದ್ರುಹಃ
ಅಗ್ರ್ಯಂ ಭೀಷಣಮದ್ಭುತಾದ್ಭುತತಮಂ ಭದ್ರಂ ಭವಧ್ವಂಸಿನ (ಭವಧ್ವಂಸನಂ)
ಮೃತ್ಯುಂ ಮೃತ್ಯುಷು ಮೃತ್ಯುಮೃತ್ಯುಮಮೃತಂ ಸೋಽಹಂ ನಮಾಮ್ಯನ್ವಹಂ .. 1..

(ತತ್ತ್ವಂ ಮೃತ್ಯುಷು)
ಕೌಮೋದಕ್ಯಾಂ ಕುಮಾರ್ಯಾಂ ಕಿಮಿಹ ಬಹುಮತಿರ್ನಂದಕಃ ಕಂದುಖಾನ-

ಚಕ್ರಂ ಧಿಕ್ಕಾರಭೂಮಿರ್ಜಗತಿ ಸುವಿದಿತಾ ಶೃಂಗವಚ್ಛಾರ್ಙ್ಗಶಕ್ತಿಃ .
ಶೂಲಂ ತೂಲಾಸ್ಥಿ ಪಾಶಃ ಪಶುಷು ವಿಷಹತಾಂ ಸೈವ ವಜ್ರೇಽಪ್ಯವಜ್ಞೇ-
ತ್ಯುದ್ರಿಕ್ತಂ ದೈತ್ಯಮುಚ್ಚೈರ್ದಹತಿ ನಖಮುಖೇ ತ್ವಾಂ ನಿದಧ್ಯಾನ್ನೃಸಿಂಹಃ .. 2..

(ನಿಧತ್ತಾನ್ನೃಸಿಂಹಃ)
ಮಾಣಿಕ್ಯಸ್ತಂಭಗರ್ಭೇ ಮುಹುಮುಹುಮುಹಿತಿ ಪ್ರಾಕ್ಕ್ಷಣೇ ಪ್ರೇಕ್ಷ್ಯಮಾಣಃ
(ಪ್ರಾಂಕಣೇ)
ಪಶ್ಚಾದೇತತ್ಪುರಸ್ತಾದ್ ಭುಗುಭುಗುಭುಗಿತಿ ಸ್ಫೂರ್ಜಿತೌರ್ಜಿತ್ಯ ವಹ್ನಿಃ .
ಪ್ರಾರಬ್ಧಕ್ರೋಧಭಾರಂಭುರಭುರಭುರಿತಿಭ್ರಾಂತಕಾಂತಿಃ ಪರಸ್ತಾತ್ (ಭುರುಭುರುಭುರಿತಿ)
ಪಶ್ಚಾನ್ನಿಶ್ಚೂರ್ಣಿತಾರಿಸ್ಫುಡುಫುಡುಫುಡಿತಿ ತ್ವಾಂ ನಿದಧ್ಯಾನ್ನೃಸಿಂಹಃ .. 3..
ನಿರ್ಭಿಣ್ಣಸ್ತಂಭಗರ್ಭಾನ್ನಭಸಿ ಪರಿಪತನ್ನುತ್ಪತನ್ ನಿಷ್ಪತನ್ ದ್ರಾಗ್
ದೈತ್ಯೇಂದ್ರೋದ್ರಿಕ್ತವಕ್ಷಸ್ತಟಖನನನಖಃಪ್ರೌಢಗಾಢಾಟ್ಟಹಾಸಃ . (ಪ್ರೌಢಿಗಾಢಾಟ್ಟಹಾಸಂ)
ತದ್ರಕ್ತೋದ್ರಿಕ್ತಧಾರಾಧುರುಧುರುಧುರಿತಿ ಧ್ವಾನನಿರ್ಧೂತಧೈಯಂ
ನಿರ್ಘುಷ್ಟೋದ್ಧಟ್ಟನೋದ್ಯದ್ದ್ರುತನಟನಸಟಸ್ತ್ವಾಂ ನಿಪಿಂಷ್ಟಾನ್ನೃಸಿಂಹಃ .. 4..
ಉಗ್ರಃ ಖಡ್ಗಾಗ್ರಕೋಟೀಖರನಖರಮುಖಕ್ಷುಣ್ಣದೈತ್ಯೇಂದ್ರವಕ್ಷಃ-
ಪೀಠಪ್ರೌಢಪ್ರಲೋಠತ್ಪೃಥುಲಫಾಣಿಫಣಾಭೀಷಣಸ್ಫೀತಪಾಣಿಃ .
ವೀರಕ್ರೂರಪ್ರಭಾವಪ್ರತಿಹಾಸಿತಜರತ್ಕಲ್ಪಕಲ್ಪಾಂತರುದ್ರ-
ಕ್ರೀಡಾವೀಳಾರ್ಹಕೇಳೀಭ್ರಮಿತಭ್ರುವನದೃಕ್ ತ್ವಾಂ ನಿಕೃಂತಾನ್ನೃಸಿಂಹಃ .. 5..
ಉದ್ಭ್ರಾಭ್ಯದ್ಭ್ರದ್ರಕಾಳೀನಿನದಮುರುಮಹಾಭೈರವಾರಾವಗರ್ಭಂ
ವಿಭ್ರಾಮ್ಯದ್ವೀರಭದ್ರದ್ರುತಗತಿಬಹಲೋದ್ರಿಕ್ತನೃತ್ತಾಂತರುದ್ರಂ . (ನೃತ್ತಾದ್ರಿರುದ್ರಂ)

ನೃಸಿಂಹನವರತ್ನಸ್ತವಃ

ಪ್ರಭ್ರಾಭ್ಯತ್ಪಾಂಚಜನ್ಯಪ್ರತಿರವಭರಿತಪ್ರೌಢಿಮುದ್ರಾದ್ರಿಕುಂಜಂ
ವಿಭ್ರಾಮ್ಯದ್ವೀರಸಿಂಹಧ್ವನಿಧುತಗಗನಂ ತ್ವಾಂ ನಿರುಂಧ್ಯಾನ್ನೃಸಿಂಹಃ .. 6..
(ಅತಃ ಪರಂ ಅನ್ಯ ಹಸ್ತಲಿಖಿತೇ ಪದ್ಯಮಿದಮಧಿಕತಯಾ ದೃಶ್ಯತೇ-
ಘೋರವ್ಯಾಘೂರ್ಣವೀರಭ್ರಮಿತತರತರತ್ತಾರಕಾದೀಪ್ತದೃಷ್ಟಿ-
ರ್ದಷ್ಟಾನ್ನಿರ್ದಷ್ಟಸೃಕ್ವಸ್ಥಪುಟಮುಖಪುಟಾಟಪೋವಿಭ್ರಾಂತಜಿಹ್ವಃ .
ನೀರಂಧ್ರಧ್ವಾನಧಾರಾಭರಭರಿತಹರಿದ್ರಂಧರುದ್ಧಾಟ್ಟಹಾಸಃ
ಸಂಹೃಷ್ಟಭ್ರೂಸಟೋಗ್ರಭ್ರುಕುಟಿಭೃಶಪಟುರ್ಭರ್ಜತು ತ್ವಾಂ ನೃಸಿಂಹಃ ..
ಪುಷ್ಟೋದ್ಘುಷ್ಟಾಟ್ಟಹಾಸಸ್ಫುಟಪಟಿಮಭರಪ್ರಸ್ಫುರದ್ಬ್ರಧ್ನಬಿಂಬಂ (ಪುಷ್ಟೋತ್ಪುಷ್ಟಟ್ಟಹಾಸ)

ಕ್ಷುಭ್ಯದ್ಬ್ರಹ್ಮಾಂಡ ಖಂಡಕ್ಷುಭಿತಘುಮುಘುಮೃದ್ಘೂರ್ಣನಾನಾರ್ಣವೌಘಂ .

(ಭಾಂಡಕ್ಷುಭಿತ)
ವಿಭ್ಯದ್ವಿಭ್ರಶ್ಯದಭ್ರಭ್ರಮಣಘಣಘಣಕ್ರುಷ್ಟನಕ್ಷತ್ರಲಕ್ಷ
ಪ್ರಕ್ಷೋದಕ್ಷೋದಶೋಭೋದ್ಭಟಭುವನಮಭಿದ್ರುಹ್ಯತು ತ್ವಾಂ ನೃಸಿಂಹಃ .. 7..
ಕ್ಷುಭ್ನೀಯಾತ್ ತ್ವಾಂ ನೃಸಿಂಹೋ ಘಹಘಹಘಹಿತಿ ಕ್ರೋಧಘುಷ್ಟಾಟ್ಟಹಾಸೈ-
ರುತ್ಕೃಂತಾತ್ ತ್ವಾಂ ನೃಸಿಂಹಃ ಕಟಕಟಕಟಿತಿ ಕ್ರುಷ್ಟದಂಷ್ಟ್ರೋಗ್ರದಂತೈಃ .
ಉದ್ಧೂಯಾತ್ ತ್ವಾಂ ನೃಸಿಂಹೋ ಘಟಘಟಘಟಿತಿ ಪ್ರೋದ್ಧತೋದ್ಯತ್ಸಟಾಭಿ-

ನಿರ್ದಹ್ಯಾತ್ ತ್ವಾಂ ನೃಸಿಂಹೋ ಧುರುಧುರುಧುರಿತಿ ಪ್ರಸ್ಫುರದ್ವಿಷ್ಫುಲಿಂಗೈಃ .. 8..

(ಭುರುಭುರುಭುರಿತಿ)
ಸ್ತಂಭಂ ದೈತ್ಯೇಂದ್ರವಕ್ಷಃಸ್ಥಲಮಪಿ ಯುಗಪತ್ ಪಾಟಯನ್ ಪಾಟಲಾಭೈ-
(ವಕ್ಷಸ್ತಟಮಪಿ)

ರಂಭೋಭಿಃ ಸಾಂದ್ರಸಿಕ್ತದ್ರವವಿಭವಮಯೈಸ್ತರ್ಪಯಂಸ್ತತ್ಪಿತೄಂಶ್ಚ .
ಜಂಭಾರಾತೀಭಕುಂಭಸ್ಥಲದಲನಭಯತ್ರಸ್ತಗೀರ್ವಾಣಸೇನಾ-
ಗಂಭೀರಸ್ತೋತ್ರಧಾರಾಪರಿಮಲಹೃಷಿತೋ ಭರ್ಜತು ತ್ವಾಂ ನೃಸಿಂಹಃ .. 9..
ಅಹಂಕಾರಗ್ರಂಥೇರಿತಿ ದಲನಮಂತ್ರಾಣಿ ಪಠತಾಂ (ಗ್ರಂಧರಿತಿ)
ತ್ರಿಸಂಧ್ಯಂ ಸಂಧ್ಯಾಯೇತ್ ತ್ರಿಜಗದಧಿದೈವಂ ನರಹರಿಂ .

ಅಭಂಗಾನಾತಂಕಾನಪಿ ಸಪದಿ ಜಿತ್ವಾ ನಿಜರಿಪೂ-

ನವಂಧ್ಯೈರೈಶ್ವರ್ಯೈರಭಿಮತಜಯಶ್ರೀರ್ವಿಜಯತೇ .. 10..

ಅಮುನಾ ಮನುನಾಶು ಕೃಷ್ಣಲೀಲಾಶುಕಯೋಗೀಂದ್ರಮುನೀಂದ್ರಗುಂಭಿತೇನ .

ವಹತಾಂ ಪಠತಾಂ ಜಯಂ ಜಯಶ್ರೀರ್ನರಸಿಂಹಂ ನವರತ್ನಮಂಡಲೇನ .. 11..

(ಭಜತಾಂ ವಹತಾಂ ಜಯಂ)
ವೀರಶ್ರೋತ್ರರಸಾಯನೈಸ್ತ್ರಿಭುವನಪ್ರೌಢೈರಮೀಭಿಃ ಸ್ತವೈ-
ರ್ವೀರಶ್ರೀನರಸಿಂಹಪಾದಕಮಲದ್ವಂದ್ವಂ ಮುಹುಃ ಪ್ರೀಯತಾಂ .

ಆರಬ್ಧಾಭಿನವಪ್ರಮೋದಲಹರೀಭಾರಸ್ಫುರಾನ್ನಿಸ್ಸರ-

ನೃಸಿಂಹನವರತ್ನಸ್ತವಃ

ನೀರಂಧ್ರಸ್ಥಿತರೋಮಹರ್ಷಭರಿತಂ ನೃತ್ಯಂತು ವಾಗೀಶ್ವರಾಃ .. 12..
(ನೃಸಿಂಹನವರತ್ನತ್ತನಾಮಕೋಽಯಂ ಸ್ತವಃ ಶ್ರೀಕೃಷ್ಣಲೀಲಾಶುಕಮುನಿ-ವಿರಚಿತ
ಇತಿ ಏತದುಪಾಂತಿಮಾದ್ “ಅಮುನಾ ಮನುನೇ” ತ್ಯಾದಿಪದ್ಯಾದವಗಮ್ಯತೇ .)

ಇತಿ ಶ್ರೀಕೃಷ್ಣಲೀಲಾಶುಕಮುನಿವಿರಚಿತಃ ನೃಸಿಂಹನವರತ್ನಸ್ತವಃ ಸಂಪೂರ್ಣಃ .

